
ሱረቱ-አል-ቃሪዐህ

• (የቆርቋሪይቱ ምዕራፍ) የወረደው በመካ ነው፡፡ የምእራፉ አናቅፅ ብዛት (11) 
ናቸው፡፡

ከምዕራፉ ዓላማዎች፦

• የትንሳኤውን ቀን አደጋና ክብደት በማስታወስ የሰዎችን ልብ ለማንቃት የሚያንኳኳ 
ምዕራፍ ነው።

በአላህ ስም እጅግ በጣም ሩህሩህ በጣም አዛኝ በሆነው (እጀምራለሁ)

• (1) የትንሳኤው ቀን እጅግ አስፈሪ እና አስደንጋጭ በመሆኑ የሰውን ልጅ ልብ ያንኳኳል።

• (2) ይህ በአስፈሪነቱ እና በአስደንጋጭነቱ የሰውን ልጅ ልብ የሚያንኳኳው ምንድን ነው?!

• (3) አንተ መልዕክተኛ ሆይ! ይህ በአስፈሪነቱና አስደንጋጭነቱ የሰውን ልጅ ልብ

ስለሚያንኳኳው ምን አሳወቀህ?! እርሱ እኮ የቂያማህ (የትንሳኤ ቀን) ነው።

(ቆርቋሪይቱ (ጩኸት)፤ ምን አስደናቂ ቆርቋሪ ናት! (መልዕክተኛችን ሙሐመድ ሆይ!) ቆርቋሪይቱ 
ምን እንደሆነች ምን አሳወቀህ?)

• (4) የሰው ልጆችን ልብ በሚያንኳኳበት ጊዜ ሰዎች በየቦታው እንደተበተኑ 
ቢራቢሮች ይሆናሉ። 

• (5) ጋራዎችም በቀላሉ ሲጓዙና ሲንቀሳቀሱ የተነደፈ ጥጥ ይመስላሉ። 

(ሰዎች እንደተበታተነ ቢራቢሮ (ኩብኩባ) በሚሆኑበት ቀን፤ ጋራዎችም እንደ 
ተነደፈ ሱፍ በሚሆኑበት (ቀን ልቦችን በድንጋጤ ትቆረቁራለች)፡፡)

• (6) ያ ከክፉ ሥራው ይልቅ መልካም ሥራው ያመዘነለትማ፤ 

ያ፣ ሚዛኖቹ የከበዱለት ሰው፤ 

• (7) እርሱ ጀነት ውስጥ እርካታ ያለው ህይወት ይኖራል።

• (8) ከመልካም ሥራው ይልቅ ክፉ ሥራው ያመዘነበት ደግሞ፤

• (9) በትንሳኤው ቀን ማረፊያውና መቀመጫው የጀሀነም እሳት ይሆናል።

• (10) አንተ መልዕክተኛ ሆይ! ስለ እርሷ ምን አሳወቀህ?! 

• (11) ሙቀቷ እጅግ የሚያቃጥል እሳት ናት።

(ያ፣ሚዛኖቹ የቀለሉበት ሰው ደግሞ መኖሪያው ሃዊያህ (የምትባል የጀሃነም ሳት) 
ናት፡፡ (መልዕክተኛችን ሙሐመድ ሆይ!) ስለ እርሷ ምን እንደሆነች ምን አሳወቀህ? 
(እርሷ) በጣም ተኳሳ እሳት ናት፡፡)

ከሱረቱ-አል-ቃሪዐህ ከምናኛቸው አንኳር ነጥቦች መካከል ዋና ዋናዎቹ፡-

• 1. ሞቶ መነሳትና የምንዳ ቀንን መኖር ማረጋገጥ፤ 

• 2. የቂያማ ቀን ሚዛን እንዳለና መልካም ስራም ሆነ መጥፎ ተግባር ራሱ እንደሚመዘን፤ 

• 3. ከቂያማ ዕለት ሰቆቃ ድንጋጤ ማስጠንቀቅ፤ 

• 4. ስራዎች እንደሚመዘኑና ምንዳውም በዚሁ መሰረት እንደሚሆን፤

• 5. ሰዎች በቂያማ ዕለት ሁለት ቡድን እንደሚሆኑና አንዱ የጀነት ሲሆን ሌላኛው የገሀነም እንደሚሆን፤ 

• 6. መልካም ስራውና መጥፎ ተግባሩ እኩል የሆነበት ሰው ምን እንደሚሆን በዚህ አንቀፅ ውስጥ ግልፅ ባይሆንም 
ከእሱረቱል አዕራፍ ላይ በጀነትና በጀሀነም መካከል እንደሚሆኑ ተገልፀዋል፤ 

• 7. ጀሀነም እሳት ብትሆንም ወንጀለኞች ሌላ መጠጊያ ስለላቸው እሷኑ እንደ እናት ያደረገባቸው መሆኑን 
እንማራለን፡፡ በአላህ ፈቃድ የቆርቋሪይቱ ምዕራፍ እዚህ ላይ አበቃ፡፡

